
Espainiako Gazteria Kontseilua



Ez dago b. planetarik. 
Etorkizun jasangarri eta garbirako 
trantsizio zuzenaren alde.

Etxebizitza ez da jolasa.
 Etxebizitza duinaren eta irisgarriaren 
alde Espainiako gazteentzat.

Nazio Batuen Batzar Nagusiak, ingurumen garbi, osasuntsu eta 
jasangarrirako sarbidea giza eskubide unibertsal gisa aitortzeko 
ebazpena onartu zuen 2022ko ekainean. Gazteak dira klimaren 
krisiaren aurkako neurriak gehien bultzatzen ditugunak, bai eta 
horren ondorioak gehien pairatuko ditugunak ere. Horregatik, 
beharrezkoa da gu kontuan hartzea erantzunak ematerakoan.

Proposamenak:
• Nazio barruko hegaldi laburrak kentzea, eguneroko maiztasuna, 
lau ordu baino gutxiagoko iraupena eta zuzenekoa den trenbideko 
alternatiba baldin badago.  

• Europako Itun Berdea betetzea eta osorik garatzea, landa-eremuko 
gazteen garapena ahalbidetuko duten agroekologia eta abeltzaintza 
jasangarrian oinarritutako klima-politikekin.

Etxebizitza duina eta eskuragarria aurkitzeko eta independizatzeko 
orduan gazteok ditugun oztopoen ondorioz, autonomia lortu gabe 
iristen gara adin aurreratuetara. Izan ere, gaur egungo errealitatea 
eta gure heziketan jaso duguna oso desberdinak dira, eta horrek 
frustrazio orokorra sortzen du gazteen artean.

Proposamenak:
• Alokairuko etxebizitzen parke publikoa handitzea. Une honetan 
%2,5ekoa da, Europako batez bestekoa %9,3 izanik. Eta, era berean, 
eraikuntza horien %30 gazteentzat izatea, haien kalteberatasun-
egoerari arreta berezia eskainiz.

• Alokairuko Gazte Bonuari jarraipena ematea, epe luzerako neurri 
bihur dadin, finantzaketa zabalduz, gazte guztiengana iristeko. 
Gaur egun, emantzipatutako gazteen 70.000 baino ez dira horretaz 
baliatu (%1,7a).

Gizartearen aurrerabide azkarrak egungo familia-modalitateak arautuko 
dituen legea eskatzen du, gizartearen arloko eskubideak betetzeko eta 
gaur egun jaiotza-tasaren ikuspegi etsigarria hobetzeko. Era berean, 
Europako Gutun Sozialaren 16. artikuluak ezartzen duen bezala: “familiak, 
gizartearen funtsezko zelula den aldetik, babes sozial, juridiko eta 
ekonomiko egokia izateko eskubidea du, erabateko garapen juridikoa 
lortzeko”.

Horrela, beharrezkoa da Espainian LGTBI+ eskubideak betetzeko ematen 
ari den bultzada handiarekin jarraitzea. Izan ere, sektore horretan pertsona 
gehien dituen bigarren herrialdea da, eta, une oro hartu behar da kontuan 
familia-nukleoa osatzeko orduan gazteok dugun kalteberatasun-egoera.

Proposamenak:
• Familia-modalitateak modu integralean arautuko dituen esparru-legea 
sortzea. Lege horrek:

- Gazteei zuzendutako programa edo laguntza espezifikoak jaso beharko 
ditu, jaiotza-tasa handitzea sustatzeko.

- LGTBI+ familiei behar besteko informazioa eta legez aurreikusitako tresnak 
eman beharko dizkie, adopzioaren, harreraren eta zaintzaren izapideak 
berdintasunezko baldintzetan egiteko, nazio barruko eta nazioarteko 
adopziorako.

Suizidioa da gazteen heriotza-kausa nagusia, minbiziaren edo 
trafiko-istripuen gainetik. Pairatzen ditugun osasun mentaleko 
arazo asko lan-prekarietatearen eta emantzipatzeko ezintasunaren 
ondorio dira.

Gazteok psikologo pribatuetara joatera derrigortuta gaude, ezi-
nezkoa zaigulako osasun publikoan itxaron beharreko epeak itxaro-
tea, eta, askotan, ezin ditugu psikologo pribatuak ordaindu.

Proposamenak:
• Osasun Mentalaren aldeko Estatu Ituna onartzea, gazteengan arreta 
berezia jarriz.

• Gazteen Suizidioaren aurkako estrategia nazionala diseinatzea 
eta ezartzea, arreta psikologikoa ikastetxeetara zabalduz eta 
anbulatorioetan eta ospitaletan langile kualifikatu gehiago jarriz.

Bizitza proiektu autonomoak. 
Bizi-proiektuen garapenerako.

Gazteen beste suizidio bakar bat ere ez. 
Osasun mentalerako eskubidearen alde.2 4

Berandu datorren 
beka dagoeneko balio 
ez duen beka da.

Ikasteko beken eta laguntzen sistemak berebiziko garrantzia 
du hezkuntza-ekitatearen sustapenean eta eskola-uztearen 
murrizketan. Baliabide mugatuak dituzten ikasleei finantza-
laguntza emateak beren helburu akademikoak lortzea errazten 
die. Hala ere, finantzaketa-lerro horien ordainketa atzeratzeak 
eragin negatiboa du kalteberatasun-egoeran dauden ikasleek 
ikasketetan kontzentratzeko duten gaitasunean, eta, azken 
batean, eskola behar baino lehenago uztea eragin dezake.

Proposamenak:
• Baldintzak eta epeak aldatzea, bekak eta laguntzak ikasturtearen 
hasieran jasota egon daitezen eta familiek gastuak aurreratu 
beharrik izan ez dezaten, eta zenbateko aldakorren sistematik 
irizpide ekonomikoetan oinarritutako zenbateko finkoetara 
pasatzea, ikasleek eta familiek zer jasoko duten jakin dezaten eta, 
horrela, finantza arloko segurtasuna izan dezaten.

Lehentasunezkoa da, nazio mailan gazte gisa ditugun eskubide 
sozial guztiak betetzen direla bermatzen dituzten politikak 
bateratzeko estatu mailako esparru-araudia sortzea. Gazteriaren 
arloko doktrina juridikoa bateratzeaz gain, gazteen partaidetzari 
dagokion hezkuntza arautzea ahalbidetuko luke, merezi duen 
garrantzi berezia emanez.

Gure lehentasunetako bat, parte-hartze publiko eta politikoaren 
arloan hezkuntza bultzatzea da. Horrela, gazte gisa ditugun eskubi-
deak tartean daudenean Administrazio publikoak gauzatzen dituen 
ekimen guztietan eragina izatea lortuko dugu. Halaber, boluntariot-
za hezkuntza ez-formalerako bide gisa aitortzea defendatzen dugu, 
gaur egun aztergai ditugun eta gutxietsi behar ez diren gizar-
te-errealitateen zeharkako ezagutzak eskuratzeko.

Proposamenak:
• Hauek jasoko dituen Gazteriaren Estatuko Legea aldarrikatzea:

- Erabateko betetzea eta bermea autonomia-erkidegoko eta udaleko 
gazteen ordezkaritza-organoen sorkuntzan.
- Espainiako Gazteriaren Kontseilua arautzea, 1983ko Legean zegoen 
bezala, Espainiako gazteriaren proposamenak jaso eta erakundeei 
helarazteko ordezkari eta erakunde gisa.
- Boluntarioen esperientzia eta horrek gazteen nortasun-eta 
lanbide-garapenean duen garrantzia aitortzea.
- Diputatuen Kongresuan Gazteriaren Batzorde bat sortzea, soilik 
gazteen eskubide sozialak aintzat hartzen dituzten ekimenak lortzeko.

Erabaki nahi dugu. 
Gazteen ahotsa jasotzen 
duen Lege esparrua.

Kultura irisgarria guztientzat. Kultura-des-
berdintasunik gabeko gazteriaren alde.

Gazteek kultura eskura izatea da gazte-politiken ardatz nagusietakoa, 
eta, horrez gain, zeharkako ardatza da GJHetan eta garapen 
jasangarrian. Izan ere, 11. GJHren laugarren helburua “ahalegin gehiago 
egitea munduko ondare kulturala eta naturala babesteko” da. Kulturak 
funtsezko zeregina du gazteen artean eta garapen jasangarriko 
politiketan, hiri- eta landa-garapenarekin zerikusia duten politiketan 
batez ere.

Gazteen arteko kultura-desberdintasunari aurre egingo dioten eta, aldi 
berean, gazteen itxaropenak beteko dituzten aisialdirako alternatiben 
alde egin behar da; kulturarako sarbidea desberdintasun sozialak 
arintzeko modu gisa ulertzen saiatu behar da.

Proposamenak:
• Gaur egun 18 urte betetzen dituztenei mugatuta dagoen Gazte Kultur 
Bonua eskatzeko adin tartea zabaltzea, 16 eta 30 urte bitarteko gazte-
entzat izan dadin.

• Gazte Txartelera zuzendutako aurrekontua handitzea, gazteek estatuko 
kultura-eskaintza eskuratzeko tresna izan dadin.

Demokrazia ororen gida eta inspirazioa den Giza Eskubideen Adiera-
zpen Unibertsalaren arabera, pertsona guztiek dute askatasunez zirku-
latzeko eta Estatu bateko lurraldean bizilekua aukeratzeko eskubidea, 
bai eta beren herrialdetik irteteko eta asiloa bilatzeko eskubidea ere. 
Pertsonek, motibazio desberdinengatik, lekuz aldatu eta migratu behar 
izaten dute. Migratzea gizateria bera bezain zaharra da, eta aberasta-
sun kultural eta ekonomikoa dakarkie Estatuei.

Gaur egungo migrazio-fluxuek ezegonkortasun politikoa eta ekono-
mikoa, klima-larrialdia eta munduan ematen diren Giza Eskubideen 
urraketa anitzak islatzen dituzte. Datorren Legegintzaldian, Espainian 
dauden migratzaileen baldintzak hobetuko direla bermatu behar da, 
inoren kargura ez dauden adingabeengan eta egoera administratibo 
irregularrean dauden gazte errefuxiatu eta migratzaileengan arreta 
berezia jarrita, eta zenbait kalteberatasun-faktore kontuan hartuta, 
hala nola sexua, arraza edo sexu-orientazioa.

Proposamenak:
• Migratzaileak erregularizatzeko lege-proposamena berriro izapidetzea.

• Gorroto-diskurtsoen eta -delituen diskriminazioaren aurka borrokatzeko 
eta gizarteratzea eta gizarte-kohesioa eta kulturen arteko bizikidetza 
sustatzeko politikak bultzatzea.

Giza Eskubideak
 defendatuz. Migratzaileen 
eta errefuxiatuen alde.

Prekarietatea eta partzialtasuna dira Espainiako gazteen egiturazko 
arazo nagusietako bat. Lan-erreforma berriarekin enpleguaren arloan 
aurrerapausoak eman diren arren, aurrerapauso asko daude oraindik 
emateko, eta garrantzitsuena bekadunen egoera arautzea da, Beka-
dunaren Estatutua onartuta.

Beharrezkoa da gazteek ere berrikuntza-prozesuetan parte hartzea, 
gazteek beren proiektuei ekiteko eta enpresak sortzeko laguntzak, 
finantzaketa eta aholkularitza izan ditzaten.

Proposamenak:
• Zero kuota iraunkorra ekintzaile izatea eta autonomo bihurtzea 
erabakitzen duten gazteentzat.

• Bekadunaren Estatutuaren onarpena, negoziazioan gazteen eta 
ikasleen ahotsa sartuz, ordaindu gabeko praktikak debekatuz eta 
curriculumetik kanpoko bekak eta praktikak kenduz, lan-erreforman 
eta Langileen Estatutuaren 11. artikuluan praktika- edo prestakuntza-
kontratuaren figura baitago.

Prekarietatearen aurka. 
Gazteen aldeko apustua, garapen 
ekonomikoaren eragile gisa.

Botoa 16 urterekin. 
Herritartasun osoaren alde.

16 eta 17 urterekin, gazteok erantzukizun handia eskatzen duten 
zenbait betebehar eta eskubide ditugu, hala nola ezkontzea, 
lan egitea, erantzukizun penalak edo emantzipatzea. Botoa 
emateko adina jaitsiz gero, eskubide zibilak eta betebehar 
horiek parekatu egingo lirateke, eta gure bizitzetan eragina 
duten funtsezko alderdiei buruzko erabakiak hartzeko gaitasuna 
gauzatu egingo litzateke.

EBko hainbat estatu kideren, Alemania, Austria, Kroazia edo 
Greziaren, urratsei jarraituz komenigarria da 16 urtetik gorako 
pertsonen partaidetza-eskubideak bermatzea eta berdintzea, 
beraiengan eragin zuzena duten politika guztien aitzindari eta 
erabakitzaile nagusiak izan behar dutela kontuan hartuta.

Proposamenak:
• 16 eta 17 urteko gazteei sufragio pasiboa eta aktiboa ahalbidet-
zea, hauteskunde mota desberdinetan pixkanaka ezarriz.

